
Stjórnarfundur foreldrafélags Kársnesskóla, 25. september 2019 

Mætt: Helga Guðný Sigurðardóttir, Bergrún Óladóttir, Katrín Þrastardóttir, Anna Rós Sigmundsdóttir, 

Stefanía Jóna Nielsen, Aðalsteinn Möller og Jóhannes Hauksson.  

Dagskrá: 

1. Kynna nýja stjórnarmenn 

2. Funda með Björgu skólastjóra vegna fræðsluerinda 

3. Ákveða fræðslu vegna haustannar og hver tekur að sér að bóka hana. 

4. Skipta með sér þeim verkum sem eftir var að skipta. 

5. Önnur mál 

Niðurstaða 

1. Það er gaman að tilkynna það að 12 manns eru í stjórn foreldrafélags Kársnesskóla.  Þeir 

eru: Annar Rós, Bergrún, Katrín, Helga Guðný, Signý, Jóna Björg, Helgi, Kristín, Stefanía, 

Aðalsteinn, Jóhannes og Sigríður Þrúður skólaráðsfulltrúi.  

 

2. Við tókum stuttan fund með Björgu Baldursdóttur skólastjóra.  Farið var yfir fræðsluefni 

komandi vetrar sem þykir bæði metnaðarfullt og áhugavert.  Ekki þykir ástæða til þess að 

foreldrafélagið bjóði upp á fræðslu í vetur nema ósk um ákveðið efni berist.  Sjá má 

fræðsluefni vetrarins á Facebook síðu Kársnesskóla.  Þar eru margir áhugaverðir fyrirlestrar 

sem bera yfirheiti „kvöldkaffi sálfræðings“ Fræðslan fer fram í tónmenntastofu 

Kársnesskóla.  Við hvetjum foreldra til að nýta sér þessa fræðsluröð í vetur.  

 

Var Björg spurð að því hvort möguleiki væri á því að fá skýli fyrir reiðhjól og hlaupahjól en 

sagði hún að því miður væri ekki pláss á lóðinni eins og staðan væri í dag.  Hinsvegar 

haustið 2020 þegar nýr grunnskóli fyrir 1-4 bekk verður tekinn í notkun mun losna pláss á 

skólalóðinni við Vallargerði. 

 

3. Sjá lið 2. 

 

4. Klárað var að skipta verkum í stjórn foreldrafélagsins. Stefanía Jóna tekur að sér 

gjaldkerastöðu og verður í sambandi við Signýju (við stefnum að því að koma út 

greiðsluseðlunum fyrir 15. október), Aðalsteinn Möller tekur að sér að verða tengiliður 

vorhátíðar og Jóhannes Hauksson verður tengiliður jólaföndursins. 

 

5. Rætt var um hvernig best væri að virkja foreldra til að skrá sig í foreldraröltið.  Upp kom 

hugmynd um að umbuna fyrir hæsta hlutfall þátttöku foreldra í foreldraröltinu í hverjum 

bekk.  (Anna Rós tekur saman). Á næsta ári verður fyrirkomulaginu breytt þannig að allir 

foreldrar frá 1. bekk verða hvattir til að skrá sig í foreldraröltið.  Það eru allir sammála um 

mikilvægi þess að vera sýnileg og koma í veg fyrir hópamyndanir eftir löglegan 

útivistartíma.   

 

Haldið verður hið árlega bekkjarfulltrúanámskeið þann 16. október nk. frá klukkan 19:00-

20:00. Anna Rós mun taka að sér kynninguna og boðið verður upp á pizzur. Þess má geta 



að eftir námskeiðið verður fyrirlestur á vegum skólans „Að eiga barn með kvíða“ frá 

klukkan 20:00-21:00. Við hvetjum alla til að mæta. 

 

Anna Rós ætlar að taka áfram hugmyndina „Skapandi skólastarf“ – þessi liður var ræddur á 

fyrsta fundi stjórnar. 

Rætt var um lengd matartíma og þykir hann oft á tíðum of stuttur.  Erindi verður sent á 

Björgu skólastjóra.  

 

Fundi slitið.  

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 


